
Eminentissime Domine,

Epistula quam Eminentia Tua mittebat die tulii 1959, postulabatur
Universitas Studiorum Ottaviensis ut, una cum reliquis catholici otbis
Athenaeis, in parte esset laboris pro Concilio Oecumenico praepa-
rando.

Invitationi itaque Tuae respondentes, nostrae Studiorum Universi-
tatis professores, coniugatis viribus atque conlatis confertisque, quos
ad Te mittere modo honestum est mihi fructus protulerunt.

Non omnes, prout iussum fuerat, a Nostris tractatae sunt quae-
stiones, quae quoque geri possunt. Verum potius in pauciora omnium
conversa est mentis acies, sed indicatis quoque nonnullis aliis, quippe
quae natae esse videantur Romam undique conventurae Patrum senten-
tiam rogatum.

Eminentiam Tuam certiorem facere vellem gaudii, quo afficieban-

tur nostri Athenaei professores in laborando. Noverant illi ita cum la-
boribus totius Ecclesiae se communicare, ut catholica veritas, quae semper
eadem est, amica et socia generis humani ostendi queat, hodie quemad-
modum heri et nudiustertius.
Tandem liceat Eminentiae Tuae maximas agere et habere gratias,
quod tali nos dignatus honore, ut sociam praestaremus operam, pro
modulo nostro, in tanta causa, qualis est futuram Oecumenicum Con-
cilium, de quo vere olim dicetur: « In omnem terram exivit sonus
corum; et in fines orbis terrae verba eorum ».

Ad osculum sacrae Purpurae provolutus, Eminentiam Tuam oro
atque obsecro ut mihi singulisque Catholicae Studiorum Universitatis
Ottaviensis professoribus et alumnis benedicas.

Henricus LEcarg, O.M.L



DE ECCLESIA CHRISTI

Historice quidem, Constitutio dogmatica de Ecclesia Christi, a Va-
ticano promulgata, est opus imperfectum, Ideo dicta est « constitutio
dogmatica prima ». (Collectio Lacensis, 7, Acta et decteta Concilii Vati-
cani, 317, d). Fuit sermo de hac re, sicut ceteroquin et de nonnullis
aliis, ob temporum adiuncta abbreviatus.

Logice autem, latae a Vaticano definitiones de Romani Pontificis
primatu et infallibili magisterio videntur extra contextum versari am-
plioris intimiorisque veritatis revelatac de re christiana quae est Ec-
clesia, eaque Mysticum Christi Corpus. Quod profecto Vaticanos Patres
non fugiebat, ut ex Actis Concilii liquet, atque in eodem ipso publi-
catae constitutionis textu significatur expresso saepius, vel insinuato,
nexu Romanae praerogativae cum tota integraque de Ecclesia Christi
revelata veritate.

_ Oecumenice vero, ut ajunt, vel apologetice, Constitutio Vaticana est
christianis separatis documentum haud gratum. Nonnisi privilegium Ro-
mani Episcopi sancire videtur. Certe dici nequit in ea legi praecipua
capita ecclesiologiae catholicae. v

Ttaque hoc est in votis, quod postularentur Patres futuri concilii
de renovanda constitutione dogmatica de FEcclesia Christi. Haec ea
donetur amplitudine eoque complemento quae tantam rem decent, tum
:secundum se, tum pro nostrorum temporum opportunitate, cum com-
parate ad geminam constitutionem dogmaticam de Fide catholica eius-
dem Vaticani. Nunc errores, dubitationes atque mentis sermonisque
confusiones quoad ipsam Ecclesiam Christi nequaquam desunt, quem-
admodum tunc quoad ipsam divinam fidem. Fas est prorsus u#7am
sanctam quaerentibus indicare summis lineamentis quae sit fides catho-
lica et apostolica. -

Ad hoc geminam Vaticani constitutionem de Fide catholica imi-
tandum esse quis non inscite putaret. Quae in schema huius constitu-
tionis disseruit Franzelin (Coll. Lac., 7, Acta et decreta Conc. Vat.,
1611, 554) notatu sunt digna.

Resumatur autem primum schema constitutionis dogmaticae de Ec-
clesia Christi examini Patrum Vaticani propositum, cum suis Adnota-
tionibus (Ibid. 567-641). Atque adhibeantur magnae Litterae Ency-
clicae Leonis XII et Pii XII, inque primis Satis Cognitum et Mystici
Corporis.

Potiora capita catholicae doctrinae de Mysterio Ecclesiue sunt uti-
que proponenda, ab institutione societatis ecclesiasticae per Christum
Historicum, ut aiunt, ad Ecclesiae et Status mutuam relationem usque.
Praesertim catholico dogmate censentur firmanda haec quae sequuntur:

Eccresia Catrorica Romana ET CorPUs CHRISTI MYSTICUM

Secundum Litteras Encyclicas Mystici Corporis et Humani Generis
Pii Pp. XII, Corpus Christi Mysticum et Ecclesia Catholica Romana
unum idemque sunt. Attamen in hanc rem nondum uno ore eademque
sententia conveniunt Theologi.

MEMBRA ECCLESIAE « IN RE » ET « IN VOTO »

Durior utique videtur formula « membrum voto ». Est quasi me-
taphora metaphorae. Exclusa fuit a primo schemate constitutionis dog-
maticae de Ecclesia Christi proposito Patribus in Vaticano. (Coll. Lac, 7,
Acta e Decreta Conc. Vat. 591 [11] b). Implicite tamen adest in Litt.
Encycl. Mystici Corporis (A.A.S. XXXV, 1943, pp. 203, 243). Expli-
catur quodammodo in epistula S. Officii, Suprema haec, die 8 augusti
1949, ad archiepiscopum Bostoniensem. (Monitor Ecclesiasticus, 1953,
p. 418). Eamque alii aliter jam vulgant Theologi. (P. Parente, Collectio
Theologica Romana, Theologia Fundamentalis, De Ecclesia Christi, Ma-
rietti, 1950 [3"], p. 185). Quidquid est, definita terminologia de hac
re certe juvabitur sermo theologicus. Ceterum praeit Tridentinum quoad
sactamentum baptismi (DeNz. 796). Votum Baptismi ac Votum Ecclesiae
videntur separari non posse. Quod apte illustrabitur adhibitis iis quae
Angelicus docet de Voto Eucharistiae (ITI, 73, 3).

MUNERA « HIERARCHICA » ET « LAICA » IN EccrLesia

Est in Ecclesia, sicut ordo clericorum, ita et ordo laicorum, cum pro-
pria functione pro Corpore Christi, quotum charisma, seu ministerium,
extollitur hodie, sed quod ipsum in se postulat certis contineri terminis
secundum catholicam fidem. Schemate Corporis Christi quod est Eccle-
sia, Paulus apostolatus omnem totumque hominem renovatum eleva-
tumque indicat (Eph. et Col.).

DIGNITAS FCCLESIAE PRAE OMNI ECCLESIASTICA FUNCTIONE

Fortasse non sine ratione dicitur ecclesiologia catholica hactenus
fuisse pracconium Hierarchiae. Quod tamen non ita est in ipsis Magi-
sterii documentis. Atque provide omnino id non ita esse adhuc mani-
festabitur solemni iudicio.

Tus DIVINUM EPISCOPATUS LOCALIS
EIQUE IMPERTIENDAE IURISDICTIONIS A R. PoONTIFICE

" Divinum ius episcopatus subordinati quam opportunissime reco-
litur hac nostra tempestate. Causae unionis est quid convenientissimum.
Ttemque participata immediate a Romano Pontifice potestas iurisdictio-
nis in suum gregem dquem quisque singulum singulus pascit Christi
nomine in communione catholica.

MAGISTERII PROPRIA FUNCTIO

Haec e Vaticano liquere utique deberet (Dz. 1781, 1792, 1793, 1800,
1836-40). Sed nonnihil obscurabatur res modo editis variis opinionibus
de traditione. Perpetuus catholicae Ecclesiae consensus tenuit ac tenet
traditionem esse. normam fidei. Olim definite loquebantur de traditione
Apostolorum, Ecclesiae, vel sanctorum Patrum. Tridentinum autem de
« sine scripto traditionibus » (Dz. 783) est locutum. Paulatim vero infi-
nite de Traditione sermo fieri coepit. Traditio dicitur alter aliusve Re-
velationis fons, qui Scripturae praestat modo suo, estque tessera contra
Protestantium effatum « Scriptura sola ». Hactenus distinguitur Tra-
ditio, sicut a Scriptura, ita et a magisterio, cuius est verbum revelatum,
scriptum vel traditum, fideliter custodire et infallibiliter declarare. Mox
idem dicitur Traditio quod praedicatio Ecclesiae, proindeque idem quod
Magisterium. Quemodmodum sensu pleniore inter Scripturam ac Tra-
ditionem non esse distinguendum edicitur. Denique concluditur « Scrip-
tura sola » dici licere catholice quoque etsi non sine addita sana inter-
pretatione. Notaturque Catholicos et Protestantes convenire iam posse
in aliquam renovatam Traditionis notionem. Multa profecto vera eaque
optima prorsus de Traditione fuisse novissime elucubrata negabit nemo.
At haeret animus in multis aliis. Perutiliter ergo in proponenda catho-
 lica veritate, quae Ecclesiam Christi spectat, enodabitur qua ratione si-
stere atque consistere haec tria creduntur: scriptura, traditio, magi-
sterium. :

SPIRITUS SANCTUS ET ANIMA EccLEsiAE

Partes Spiritus Sancti quoad Feclesiam Christi gratissimae sunt pie-
tati Christi fidelium. Eaeque ad intelligentiam mysterii Ecclesiae omnino
faciunt. Suntque summi momenti in dialogo oecumenico, ut atunt, Theo.
logia quoque inde iuvari potest.

EccrLesiar ET STATUS MUTUA RELATIO

Hoc doctrinae caput facile illustrabitur citato primo schemate cop.
stitutionis dogmaticae de Ecclesia Christi Patribus Vaticanis proposito,
De hac re sermo longior est ibi: Cap. XII-XV (Coll. Lac., 7, Acta et
Decreta Cone. Vat., 572-576, 619-630). Quoad eandem rem non dissi-
milis est praesens aetas, Multaque hodie citcumferuntur de experimento,
quod dicunt, Medii Aevi, de Bulla Unam Sanctam, de Syllabo, quae
nonnullam admirationem nata sunt inferre. Atque de potestate in tem-
poralibus, ut atunt, alii aliter digserunt recentiores auctores, progressum,
vel evolutionem, sin revolutionem, in novissimis diebus praesagientes
enarrantesque,

His quae praecedunt, nonnulla annectuntur vota, quae videntur
cum antecedentibus esse connexa:

Episcopi in ecclesiis suis, si fieri potest, et quantum fieti potest,
ampliore polleant facultate. Semper obviam venit difficultas demon.
strandi disctimen inter substantiam primatus Romani et modum quo
alia in actate aliisque in conditionibus exercetur,

Opportunitati ad redintegrandos Ordines infra presbyteratum stu-
dete legitimum fortasse est. Praesertim expedire videtur Diaconatum sua
prisca significatione donari, ad tot tantaque obeunda in Ecclesia munera,
quac ipsa sacerdotium dicenda sunt distendere atque vincire.

Laicorum opera magis magisque adhibenda in iis quae sacerdotali non
egent dignitate. Inque primis ecorum qui pertinent ad Actionem Catho-
licam. Huius munus proprium in Ecclesia re patere atque exerceri opottet.
Ceterum in multis laici praestant facilitate peritiaque.

Ministri Pastoresve acatholici, matrimonio tuncti, Ecclesiam ingre-
dientes vel ingredi cupientes, a sacris Ordinibus ne arceantur, verum
potius Ecclesiae matris benigna providaque dispensatione haud difficilis
esto aditus.

Excommunicationis poena rarissime et nonnisi sceleribus minanda.
Ecclesia mater, extra quam nulla est salus, dici non debet filiorum suo-
rum prodiga. Neque est homini moderno facilis captu,

DE DOCTRINA PROPAGANDA
ET IN LYCEIS MAGNIS COLENDA

POSTULATUM QUOAD ENUCLEANDAM CATHOLICAM DOCTRINAM
' pE FIDEI cUM SCIENTIA RELATIONE

; Cum adhuc praeiudicata opinione acatholici plures, et nonnulli ca-
tholici quoque homines, Ecclesiam scientiae contrariam esse exsistiment,
atque Magisterium actis suis ‘progressionis sufflamen obicemque inqui-
rendi et investigandi veri. Quod certe iis qui catholico gloriantur no-
mine dedecori est, idemque ipsam multorum conversionem ad catho-
licam religionem praepedire potest. Cumque quidquid per cecumeni-
cum Concilium fuerit actum vel declaratum; longe atque late futurum
sit ut divulgetur, prae omni alio ordinarii Magisterii documento vel mo-
numento. ‘
‘Peropportunum utique videtur, quod solemne illud Vaticani ite-
retut pro nostrorum temporum conditione, nimirum: « ... tantum abest,
ut Ecclesia humanarum artium et disciplinarum culturae obsistat, ut
hanc multis modis iuvet atque ptomoveat. Non enim commoda ab iis
ad hominum vitam dimanantia aut ignorat aut despicit; fatetur immo,
eas, quemadmodum a Deo scientiarum Domino profectae sunt, ita, si
rite pertractentur,” ad Deum iuvante eius graﬁa perducére. Nec sane
ipsa vetat, ne huiusmodi disciplinae in suo quaeque ambitu propriis
utantur principiis et propria methodo; sed iustam hanc libertatem
agnoscens, id sedulo cavet, ne divinae doctrinae repugnando errores in
se suscipiant, aut fines proprios transgressae ea, quae sunt fidei, occu-
pent et perturbent » (Const. dogm. De fide cath., Dz. 1799).

Atque moneantur itetum iterumque christiani doctores ne leviter,
quae nonnisi dubia, incerta, caduca sunt, pro veritate commutent. Spe-
ciatim ad evolutionis, et psychanalysis, ut aiunt, systema quod attinet,
enodatam catholicam sententiam desiderare licet omnino.

PoSTULATUM QUOAD INDICEM LIBRORUM PROHIBITORUM

Librorum prohibitorum usus frequentior est hodie in Lyceis magnis,
isque necessarius est ad doctrinarum pervestigationem. Quem usum
nonnihil impedire dicenda est praesens lex ecclesiastica, iubens Ordi-
narii licentiam « pro singulis libris » atque «in casibus dumtaxat ur-
gentibus » (C.I.C., can. 1402, §). Cum tamen Catholicarum Studiorum
Universitatum Rectores et Decani, qui sacerdotio sunt aucti, censeri

deberent ad judicandum per se num expediat actu librum prohibitum
ab Athenaei alumno legi idonei prorsus (C.I.C., can. 1397, 1 ig fine),
Praeterea sunt in Indice libri non pauci, quos recentiores diceret nemo,
nec hac nostra tempestate adeo perniciosos, quosque frequentare ad
docendum vel studendum necesse est,

Postulatur itaque ut Index, certis temporibus, verbi gratia decimo
S€xto quoque anno, recognoscatur, indeque expungantur libri quibys
nihil amplius periculi inesse visum est. Itemque ut Catholicarum Stu-
diorum Universitatum Rectores et Decani, qui sacerdotio sunt aucti,
facultate polleant doctoribus auditoribusque Athenaei suj legitimum
usum permittendi librorum prohibitorum,

PosTuLaTUM QUOAD MORALEM OBLIGATIONEM
LEGUM ECCLESIASTICARUM

- Cum legum ecclesiasticarum gravitas a legislatoris maxime pendeat
voluntate, quippe qui, ob a se iudicatas circumstantias, quod est grave
sub levi et quod est leve sub gravi, ut aiunt, potest iubere: cumque
legislatoris mens soleat in C.I.C. manifestari, cum una tantum exceptio-
ne delictorum quibus poenae ecclesiasticae sunt annexae (Cl.C,
can. 2218, 2): sola autem theologorum opinio sufficere non videtur
ad faciendam certitudinem de graviori vel leviori obligatione in singulis
casibus, atque nonnumquam accidere potest, praeter mentem legisla-
toris, urgeri legum gravitatem.

- Quapropter petitur ut legislator ecclesiasticus in condendis legibus
‘suam manifestet mentem obligandi sub gravi vel sub levi,

POSTULATA DE RE LITURGICA

QUOAD USUM LINGUAE « VERNACULAE » IN ACTIONE LITURGICA

Actuosam fidelium participationem in Ecclesiae liturgia promoven-
dam esse urgent recentiora documenta Romana, inque primis Instructio
De Musica sacra, a Sacra Rituum Congregatione, die 3 mensis septem-
bris 1958 data (A.A.S. 1958). Quod votis respondet omnino liturgici
motus, ut alunt, nunc vigentis. Haec porro participatio, donec christia-
nus populus patrio sermone quisque suo in orando cum Ecclesia uti
prohibetur, imperfectior semper erit summoque tenus ore. Latina ete-
nim lingua ipsa, circa medium saeculum 1v, ideo liturgia Romana uti
coepisse dicitur, ut fideles proprio orarent sermone. Aliunde praecipuae
vigentes atque usitatae linguae absolutione perfectioneque praeditae

sunt, ut periculum erroris in liturgicis interpretandis formulis abesse
ijam dicendum videatur. Praeterca quaestio de lingua actionum litut-
gicarum, post celebratum Concilium Tridentinum, ab altera oecume-
nica synodo intractata, noviter postulat ob mutata tempora tractari.

Quocirca bene futurum’ Concilium decerneret usum linguae « ver-
naculae » licere in omnibus Missae (« in cantu » vel « lectae ») partibus,
quae populi immediatam important communicationem, aut ipsum po-
pulum directe spectant, quemadmodum est Liturgia Verbi, quam vocant.

QUOAD CAERIMONIARUM ORDINEM IN MissA SOLEMNI

1. Quae a ministris, vel a schola, vel a populo, cantantur aut le-
guntur, sacerdos ne jubeatur et ipse pet se recitare.

2. Introitus, ministris ecclesiam ingredientibus, cantetur, atque in-
terim celebrans faciat aspersionem iuxta ritum pontificalem.

3, Quae « ante infimum gradum Altaris » dici solent, omittantur.
4. Liturgiae Verbi, quam vocant, id est a « Kyrie » usque ad « Cre-
do », praesit sacerdos « ad sedile ».

5. Omittantur quae « ad Lavabo » dicuntur, praeter primum psalmi
versum et Gloria Patri. '

6. Oratio super oblata, iuxta suam priscam significationem, cantan-
da, vel elata voce recitanda, statim post « Lavabo », omissa oratione
Suscipe, Sancta Trinitas. ,

7. Desiderantur Praefationes propriae:

— Paschalis in Dominicis per annum.

— De Adventu.

— De Epiphania in tempore post Epiphaniam per annum.

— De Paenitentia in tempore Septuagesimae.

8. In « Canone », genuflexio post « per omnia saecula saeculorum »,
quo concluditur Doxologia Canonis, est facienda, et nequaquam ante.
9. Permittatur populus « Pater Noster » cantare.

10. « Confiteot » ante Communionem omittatur.

11. In distributione communionis sacerdos dicat: « Corpus Christi »

vel « Corpus Domini nostri Tesu Christi ».

Quoap MissAM LECTAM

1. Quae praecedunt, nec sunt Missae in cantu propria, et in Missa

lecta permittantur. : :
2. Liturgiae Verbi, quam vocant, praesit sacerdos, sistens ad can-

cellos versus populum, adhibito conveniente « legili ». Incipiendum

fortasse aliqua oratione eucharistica, si quidem Introitus significatione
tum caret.

3. Ritus « Lavabo » supprimatur, qui necesse non est sicyt in
Missa solemni.

4. Orationes Leoninae post Missam omittantur,

5. Oratio imperata semel tantum dicenda, post « Collectam ».

VARIA

1. Recognoscenda liturgia quorumdam sacramentorum, ut singulo-
rum propria significatio meliore innotescat ratione (e. g. Baptismus)
vel ut solemniore donentur ritu (e. g. Matrimonium).

2. « Missa cum diacono », quemadmodum provisum est in ordine
Hebdomadis Sanctae, et in Missis per annum liceat.

3. Supprimatur omnis usus « planetae plicatae ».

4. Rubrica quoad « Flectamus genua - Levate », prout nunc est
in Hebdomade Sancta, valeat etiam per totum annum,

5. Edocendi enixeque monendi clerici atque utriusque sexus reli-
giosi ut secundum rationem vitae suae in Feclesia orationem liturgicam,
prae variis piis exetcitiis, plurimi faciant eamque frequentent,

2

POSTULATA DE RE CANONICA

QUOAD LEGEM RENOVANDAM VEL SIMPLICIOREM REDDENDAM

Consideranti praesentem eamque sat implexam vivendi rationem,
itemque Ecclesiae praesentis conditiones atque necessitudines, quemad-
modum convenientiam praecavendi christianae mentis quoad fieri potest
confusionem, obviam veniunt.-

1. Factum praeprimis in dies crebrescens a lege dispensationem pe-
tendi concedendique in fure communi.

2. Nonnulla deinde praepostera quadamtenus instituta quae adhuc
sunt in C.I.C.

3. Momentum praeterea simplicioris legis nonnumquam praeferendae.

OPERAE PRETIUM EXINDE VIDETUR UT OLIM

1. Facultates quinquennales, quae a Sede Apostolica locorum Ordi-
nariis-fieri solent, ius commune ingrediantur tanquam ea quae ad ordi-
nariam pertinent potestatem,

2. Genus proprium operum, quae in Dominicis aliisque diebus
feriatis prohibentur, definiatur, seposita vetusta potione operum ser-
vilium, ut aiunt, ac potius adhibita ratione mercedis acceptae, vel emo-
Jumenti,

3. Canonicum poenarum systema simplicius quam quod nunc est
stituatur, atque diminuatur numerus poeparum <« latae sententiae ».
4. Vetusta beneficiorum institutione supptessa, officio parochorum
 « salarium » sit adnexum, ab Ordinariis locorum statuendum.

5. Ordinarii locorum, quoad bona ecclesiastica licite abalienanda,
_vel quoad aes alienum contrahendum, ampliore polleant facultate, ra-
tione habita aliarum conditionum per alia loca in re oeconomica, ut

con

atunt.

QUOAD IURISDICTIONEM AD CONFESSIONES AUDIENDAS

Saepius hac nostra tempestate se itineri committunt homines. Con-
tingit autem sacerdotibus, occasione data, presbyterum alienae dioe-
cesis adire se velle ad confitenda peccata sua. Praeterea « copia confes-
satiorum », quod ad religiosos laicos attinet, revera desiderari videtur.

QUAMOBREM IN VOTIS EST LEX QUAE STATUERET

« Unusquisque sacerdos, jam ad confessiones audiendas a proprio
Ordinario loci approbatus, audire in confessione et absolvere potest,
ubique terarum, quemcumque sacerdotem necnon persopas quae cum
sacerdote ratione propinquitatis vel famulatus degunt ».

« Unusquisque sacerdos, iam ad confessiones audiendas a proprio
Ordinario loci approbatus, audire in confessione et absolvere potest,
ubique terrarum, quemcumgque religiosum laicum qui, ad confessionem

faciendam, adeat ».



